
	 ሀ ዋ ሳ፣

መግቢያ 
በሀገራችን ልማታዊና ዴሞክራያዊ መንግሥት የተነደፉ የልማትና መልካም አስተዳደር ፖሊሲዎችና ስትራቴጂዎችን በመተግበር የተጀመረውን የሀገራችን የህዳሴ ጉዞ ዳር በማድረስ የበለፀገች ኢትዮጵያን ዕውን ማድረግ ይቻል ዘንድ አስፈላጊው ርብርብ እየተደረገ ይገኛል፡፡ ውጤታማነታቸው በተግባር የተረጋገጡና በርካታ ድሎችን እያስመዘገቡ የሚገኙት እነዚህን ፖሊሲዎችና ስትራቴጂዎች በማስፈጸም ረገድ ኃላፊነት የተጣለባቸው የመንግሥታዊ ተቋማት የሚጠበቅባቸውን ውጤት ማሳካት እንዲችሉ በእውቀቱ የበለጸገና በአመለካከቱ የሕዝብ አገልጋይነት ስሜትን የተላበሰ፣ ቀልጣፋና ውጤታማ አገልግሎት በመስጠት በተቋማት ውስጥ ብቃት ያለው ቴክኒካዊ አመራር የሚያረጋግጥ አደረጃጀት ያስፈልጋል፡፡ 
ከዚሁ ጋር በተያያዘ በፐብሊክ ሰርቪሱ አሠራር፣ አደረጃጀትና የሰው ሀብት ሥራ አመራር ረገድየፐብሊክ ሰርቪሱ ሥራዎችን መዘርዘር፣ መመዘንና ደረጃ መወሰን የሚያስችል አዲስ የምዘና ማዕቀፍ ተዘጋጅቶ የምዘና ስራዎች በመጠናቀቃቸው ወደ ሙከራ ትግበራ ለመግባት የተለያዩ ዝግጅቶች በመደረግ ላይ ሲሆኑ ከእነዚህም አንዱ በመንግስት ተቋማት ውስጥ ብቃት ያለውና ቴክኒካዊ የአመራር ስምሪት ስርዓት ዝርጋታ ነው፡፡
በዚህ ረገድ የሥራ አመራር ስምሪቱ የሜሪት ስርዓትን ተከትሎ የሚከናወን ከመሆኑ ጋር በተያያዘ ነባሩን የአመራር ስምሪት በመፈተሽ አዲስ የስምሪት ስርዓት መዘርጋት በማስፈለጉ በአዲሱ ጥናት መሰረት የተቀረጹ የዳይሬክቶሬት ዳይሬክተር መደቦች ላይከክልሉ መስተዳድር ምክር ቤት በተሰጠ ይሁንታ መሰረት ሥራዎችን ለመምራት የሚያስችል ቴክኒካዊ ብቃትን እና የክልሉን ብዝኃነት አስተሳስሮ በሚተገብር መንገድ በሜሪት ስርዓት የማከናወን ዝግጅት ተካሂዷል፡፡
በዚሁ መሰረት በተመዘኑ የዳይሬክተርየስራ መደቦች ላይ በማሰማራት በቅድሚያ በክልሉፐብሊክ ሰርቪስና የሰው ሀብት ልማት ቢሮ የሙከራ ትግበራ እንዲካሄድ በተቀመጠው አቅጣጫ መሠረት የዳይሬክተሮች ስምሪት መመሪያ ተዘጋጅቶ ስምሪት የተካሄደ ሲሆን በዚህ ሂደት መመሪያው የነበረበትን ክፍተት በመለየት ማሻሻል አስፈላጊ ሆኖ ተገኝቷል፡፡
በመሆኑምየደቡብ ብሔሮች፣ ብሔረሰቦችና ሕዝቦች ክልል መንግስት ፐብሊክ ሰርቪስና የሰው ሀብት ልማት ቢሮ የክልሉን አስፈጻሚ አካላት ስልጣንና ተግባር እንደገና ለመወሰን በወጣው አዋጅ ቁጥር 161/2008 አንቀጽ 28 ንዑስ አንቀጽ 2 መሠረት በተሰጠው ሥልጣንመሠረት የሚከተለው መመሪያ አውጥቷል፡፡

ክፍል አንድ
ጠቅላላ
1. አጭርርዕስ
ይህ መመሪያ "የደቡብ ብሔሮች፣ ብሔረሰቦችና ሕዝቦች ክልል መንግስት የዳይሬክቶሬት ዳይሬክተር ስምሪት አፈፃፀም መመሪያ ቁጥር16/2009"ተብሎ ሊጠቀስ ይችላል፡፡
2. ትርጓሜ
የቃሉ አገባብ ሌላ ትርጉም የሚያሰጠው ካልሆነ በስተቀር በዚህ መመሪያ ውስጥ፡-
1) “የበላይ ኃላፊ ”ማለት የመንግሥት መሥሪያ ቤትን በበላይነት የሚመራ ኃላፊ ወይም ተወካይ ነው"፡፡
2) “ዳይሬክተር” ማለት አንድን ዳይሬክቶሬት በኃላፊነት ተመድቦ የሚመራ ሰው ነው::
3) “የስራ ሂደት ባለቤት”ማለት "አንድን የስራ ሂደት በክልል ደረጃ በባለቤትነት የሚመራ ከግብአት እስከ ውጤት ድረስ እዚያው የሚጠናቀቅና አገልግሎቱን በቀጥታ የሚቀበል ተገልጋይ ያላቸው እያንዳንዱን የስራ ሂደት እንዲመራ የተመደበ ወይም የተሾመ ነው::
3. የጾታ አገላለጽ በዚህ  የአፈጻጸም መመሪያ በወንድ ጾታ የተገለጸው ለሴት ጾታም ያገለግላል፡፡
4. ተፈጻሚነት ወሰን
ይህ መመሪያ በክልል ደረጃ በሚገኙና በፐብሊክ ሰርቪስ ሕግ በሚተዳደሩ መስሪያ ቤቶች እና በሌሎች የሥራ ክፍሎች ውስጥ በሚመደቡ የዳይሬክቶሬት ዳይሬክተር ላይ ተፈጻሚ ይሆናል፡፡
ክፍል ሁለት
የዳይሬክቶሬትዳይሬክተር ስምሪትና ከኃላፊነት ስለሚነሳበት ሁኔታ
5. ከባለሙያነት ወደ ዳይሬክተር የስራ መደብ ድልድል ስለሚደረግበት ሁኔታ 
1) የዳይሬክቶሬት ዳይሬክተር ምደባ በነጥብ የሥራ ምዘናና ደረጃ አወሳሰን ዘዴ የመንግሥት ሠራተኞች የድልድል አፈፃፀም መመሪያ መሰረት ሆኖ ከዚህ መመሪያ ጋር አባሪ በተደረገው የማወዳደሪያ መስፈርት ሠንጠረዥ 1 መሰረት ተግባራዊ ይሆናል፡፡
2) በዚህ አንቀጽ ንዑስ አንቀጽ 1 የተደነገገው ቢኖርም ውድድሩ የሚካሄድበት መስሪያ ቤት የበላይ ኃላፊ የሰራተኛውን መረጃዎች መሰረት በማድረግ ከዚህ መመሪያ ጋር አባሪ በተደረገው ሠንጠረዥ 1 ተራ ቁጥር 5 ላይ ከ20 በመቶ ለአመራር ብቃት የተቀመጠውን ነጥብ ይሞላል፡፡

6. ከባለሙያነት ወደ ዳይሬክተር የስራ መደብ ላይ ድልድል የሚደረግበት ማወዳደሪያ መስፈርትና የሚሰጥ ነጥብ ሠንጠረዥ 1
በመስሪያ ቤቱ የሚካሄደው ምደባ የክልሉን ብዝኃነት ስብጥር ታሳቢ ባደረገ መልኩ መከናወኑን የመስሪያ ቤቱ ኃላፊ ያረጋግጣል፡፡   

7. በስራ ሂደት ባለቤትነት ተሹመው በመምራት ላይ ለሚገኙ አመራሮች አዲስ በተጠኑ ዳይሬክቶሬቶች ላይ የሽግግር ስምሪት ስለሚሰጥበት ሁኔታ
1) በሹመት ተመድበው በማገልገል ላይ የሚገኙ የስራ ሂደት ባለቤቶች በአዲሱ ጥናት መሰረት የዳይሬክቶሬት ዳይሬክተር ሆኖ የተቀረጸው የስራ መደብ የሚጠይቀውን የትምህርት ደረጃ፣ ሙያ መስመር እና አገልግሎት የሚያሟሉ ሆነው ከተገኙ በቀጥታ እንዲመደቡ ይደረጋል፣
2) በዚህ አንቀጽ ንዑስ አንቀጽ 1 ላይ የተደነገገው ተፈጻሚ የሚሆነው በሹመት ተመድበውበት የነበረው የስራ ሂደት ወደ ዳይሬክቶሬት ለተቀየረባቸው የስራ ሂደት ባለቤቶች ብቻ ነው፡፡
3) በዚህ አንቀጽ ንዑስ አንቀጽ 1 እና 2 በተደነገገው አግባብ የስራ መደቡ የሚጠይቀውን ዝቅተኛ ተፈላጊ ችሎታ (የትምህርት ደረጃ፣ ሙያ መስመር እና አገልግሎት) የማያሟላ የስራ ሂደት ባለቤት ከሌሎች የስራ ሂደት ባለቤቶች ጋር  ክፍት በሆኑ የዳይሬክቶሬት ዳይሬክተር የስራ መደቦች ላይ በማኔጅመንት ውሳኔ እንዲመደብ ይደረጋል፣
4) በዚህ አንቀጽ ንዑስ አንቀጽ 3 ላይ በተደነገገው አግባብ አሟልቶ ያልተገኘ የስራ ሂደት ባለቤት ከዳይሬክተር የስራ መደብ በታች ባሉ የስራ መደቦች ላይ ዝቅተኛ ተፈላጊ ችሎታ (የትምህርት ደረጃ፣ ሙያ መስመር እና አገልግሎት) የሚያሟሉ ሆነው ከተገኙ በቀጥታ እንዲመደቡ ይደረጋል፣
5) በዚህ አንቀጽ ንዑስ አንቀጽ 1 እስከ 4 የተደነገገው ቢኖርም በዚህ መመሪያ ከተገለጸው ውጪ ከሹመት የተነሳ የስራ ሂደት ባለቤት በዚህ አንቀጽ መሰረት በዳይሬክቶሬት ዳይሬክተር የስራ መደብ ላይ በቀጥታ አይመደብም፣
6) በዚህ አንቀጽ መሰረት አሟልቶ ምደባ የተሰጠው ዳይሬክተር ወይም  የዳይሬክተር የስራ መደብ ላይ ሳያሟላ ቀርቶ በባለሙያ የስራ መደብ ላይ የተመደበ ባለሙያ አዲሱ የደመወዝ ስኬል ማስተካከያ (መሸጋገሪያ) ተግባራዊ እስከሚሆን ድረስ በሹመት ይከፈለው የነበረው ደመወዝ እና ጥቅማ ጥቅም እንደያዘ ይቀጥላል፡፡
7) በዚህ አንቀጽ ንዑስ አንቀጽ 4 መሰረት ምደባ የተሰጠው አመራር አዲሱ የደመወዝ ስኬል ማስተካከያ (መሸጋገሪያ) ተግባራዊ እስከሚሆን ድረስ ቀድሞ በነበረው አሰራር በትምህርት ዝግጅትና በአገልግሎት ሊያሟላ የሚችለው የሥራ መደብ ደረጃ መነሻ ደሞዝ እንዲከፈለው ይደረጋል፡፡
8. ዳይሬክተር ከኃላፊነት ስለሚነሳበት ሁኔታ፣
1) አንድ ሥራ ላይ የሚገኝ ዳይሬክተር ውጤታማ እንዲሆን የሚደረግለት ክትትልና ድጋፍ እንደተጠበቀ ሆኖ ዳይሬክተሩ ሥራውን በአግባቡ መምራት አለመቻሉና በስራው ውጤታማ አለመሆኑ ሲረጋገጥ በመስሪያ ቤቱ ማኔጅመንት ውሳኔ ከዳይሬክቶሬት ዳይሬክተርነት የስራ መደብ እንዲነሳ ተደርጎ በሚመጥነው ደረጃና ደመወዝ እንዲመደብ የሚደረግ ሆኖ በአፈጻጸሙ ሂደት ላይ ቅሬታ አለኝ የሚል ከሆነ የተሰጠዉ ዉሳኔ እንደገና እንዲታይለት ቅሬታዉን ለመስሪያ ቤቱ የበላይ ኃላፊ ማቅረብ ይችላል፡፡ በሚሰጠዉ ዉሳኔ ካልረካ ጉዳዩን ለፐብሊክ ሰርቪስና የሰዉ ሀብት ልማት ቢሮ አስተዳደር ፍ/ቤት ሊያቀርብ ይችላል፡፡
ከኃላፊነት ስራ መደብ እንዲነሳ የተወሰነበት ዳይሬክተር ጉዳዩ በዲስኘሊን የሚያስጠይቀዉ ከሆነ በዲስኘሊን አፈጻጸም መመሪያ መሠረት የሚፈፀም ይሆናል፡፡
2) በመስረያ ቤቱ ማኔጅመንት ውሳኔ አንድን ዳይሬክተር በዚያው መስሪያ ቤት ውስጥ ከአንድ ዳይሬክቶሬት ዳይሬክተርነት የሥራ መደብ ወደ ሌላ ተመሳሳይ ደረጃና ሙያ ወዳለው የዳይሬክቶሬት ዳይሬክተርነት የሥራ መደብ በቀጥታ ማዛወር ይቻላል፡፡
ክፍል ሦስት
ልዩ ልዩ ድንጋጌዎች 
9. ተጠያቂነትና የቅሬታ አቀራረብ
1) ይህንን መመሪያ በተዛባ መልኩ ወይም ያለአግባብ የሚያስፈጽም ማንኛውም አካል ወይም የስራ ኃላፊ አግባብ ባለው ህግ መሠረት ተጠያቂ ይሆናል፡፡
2) በዚህ መመሪያ አፈፃፀም ላይ ቅሬታ አለኝ የሚል አካል ሥራ ላይ ያለውን የቅሬታ አቀራረብ ሥርዓት ተከትሎ ቅሬታውን ማቅረብ ይችላል፡፡
10. ተፈጻሚነት የማይኖራቸው ሕጎች
ይህንን መመሪያ የሚቃረን ማንኛውም መመሪያ ወይም የአሠራር ልምድ በዚህ መመሪያ የተሸፈኑ ጉዳዮችን በሚመለከት ተፈፃሚነት አይኖረውም፡፡
11. መመሪያውን ስለማሻሻል
አስፈላጊ ሆኖ ሲገኝ የፐብሊክ ሰርቪስና የሰው ሀብት ልማት ቢሮ ይህን መመሪያ    
ሊያሻሽለው ይችላል፡፡
12.  መመሪያው ተፈጻሚ ስለሚሆንበት ጊዜ
ይህ መመሪያ መጋቢት -/ 2009 ዓ.ም ጀምሮ የፀና ይሆናል፡፡
መጋቢት /2009 ዓ/ም
ሀዋሳ
መለሰ ዓለሙ 
የደቡብ ብሔሮች፤ ብሔረሰቦች እና ሕዝቦች ክልል መንግስት ፐብሊክ ሰርቪስና የሰው ሀብት ልማት ቢሮ ኃላፊ
















ሠንጠረዥ 1 
	ተ.ቁ
	የማወዳደሪያ መስፈርት
	የተሰጠ ነጥብ

	1
	የስራ አፈጻጸም ውጤት
	50%

	
	የስራ አፈጻጻም ውጤት በ0.5 እየተባዛ ይሰጣል
	

	2
	የመንግሥትን ፖሊሲዎችና ስትራቴጂዎችን ለመፈፀም ያለው ዝግጁነት እና ተነሳሽነት
			1ዐ%

	 2.1
	የመንግሥትን ፖሊሲዎችን ሙሉ በሙሉ ተቀብሎ ተግባራዊ ያደረገና ሌሎችም እንዲቀበሉና ተግባራዊ እንዲያደረጉ ያደረገ
	10

	 2.2
	የመንግሥትን ፖሊሲዎችን ሙሉ በሙሉ ተቀብሎ ተግባራዊ ያደረገ
	8

	 2.3
	የመንግሥትን ፖሊሲዎች ተግባራዊ ለማድረግ የግንዘቤ ውስንነት ያለበት
	6

	 2.4
	የመንግሥትን ፖሊሲዎች ተግባራዊ ለማድረግ የግንዘቤና የተነሳሽነት ውስንነት ያለበት
	2

	3
	የማህደር ጥራት
			1ዐ %

	3.1.
	ምንም ዓይነት የዲሲፕሊን ሪከርድ የሌለበት 
	10

	3.2.
	የቃል ማስጠንቀቂያ
	8

	3.3.
	የጽሁፍ ማስጠንቀቂያ የተሰጠው
	6

	3.4.
	እስከ 1 ወር ደመወዝ የሚደርስ የገንዘብ ቅጣት 
	4

	3.5.
	ከ1 ወር በላይ ደመወዝ ድረስ የገንዘብ ቅጣት  
	2

	4
	ከፍ ባሉ ደረጃዎች ላይ ለተሰጠ አገልግሎት
	10%

	 4.1.
	በሰሩበት መስሪያ ቤትውስጥ በልዩ ልዩ የማስተባበርና የመምራት ቦታዎች ላይ የሰራ

	10

	4.1.1
	በጽ/ቤት እና በመምሪያ ኃላፊነት የስራ ኃላፊነቶች ላይ ለ1 ዓመትና ከዚያ በላይ የማስተባበርና የመምራት ስራ በብቃት የሰራ 
	3

	4.1.2
	በስራ ሂደት፣ ላይ ለ1 ዓመትና ከዚያ በላይ የማስተባበርና የመምራት ስራ በብቃት የሰራ 
	2.5

	4.1.3
	በ1 ለ 5 አደረጃጀቶች ላይ በብቃት የማስተባበርና የመምራት ኃላፊነትን  የተወጣ
	2

	4.1.4
	በስራ ሂደትና ከዚያ በላይ በሆኑ የኃላፊነት የሹመት የስራ መደቦች ላይ 1 ዓመትና ከዚያ በላይ በብቃት በውክልና ያገለገለ
	2.5

	 5
	የአመራር ብቃት መስፈርት
	20% 

	5.1.
	ቴክኒካል ብቃት፡ የስራ መደቡ የሚጠይቀውን ሙያዊ እውቀት፣ በመስሪያ ቤቱ ህግ፣ ደንብ፣ መመሪያና አሰራር ላይ ያለው እውቀት፣
	5

	5.2.
	የስራ አመራር ተግባራትን ማወቅ፡ ስትራቴጂያዊ፣ ዓመታዊ እና የስራ ክፍሉንና በኃላፊነት የሚመራቸውን ሰራተኞች የውጤት ተኮር ዕቅድ የማዘጋጀት አፈፃፀሙን የመከታተልና የመመዘን ብቃት፣ 
	5

	5.3.
	ሰራተኞችን ማብቃት፡ የመስሪያ ቤቱን ዓላማና ግብ ለማሳካትና የስራ አፈፃፀም ለማሳደግ በስሩ የሚገኙ ሰራተኞችን ከአሰራሮች ጋር እንዲተዋወቁ የማድረግ ብቃት፣ የማለማመድ፣ ማሰልጠን፣ ማስተባበርና ማቀናጀት ብቃት፣ 

